
Confidential 

Ilungelo lokukhuphela lifunjethwe Phendla 

 

 
 
 
 

 
 
 

 
 
 

 
 
 
 
 
 

 
 
 
 
 
 
 
 
 
 

 
 
 
 
 
 
 
 
 
IMITLOMELO: 70 
 
ISIKHATHI: Ama-iri ama-2½ 
 
 
 
 
 
 

Iphepha lemibuzweli linamakhasi ama-20. 
 

GRAAD 12 

IGREYIDI 12 

NATIONAL 
SENIOR CERTIFICATE 

ISINDEBELE ILIMI LOKUTHOMA LOKWENGEZA (FAL) 
 

IPHEPHA LESIBILI (P2) 
 

SINYIKHABA 2025 

Thank you for choosing www.ecexams.co.za to download examination documents.



IsiNdebele ILimi LokuThoma LokweNgeza (FAL)/P2 2 DBE/Sinyikhaba 2025 
 NSC Confidential 

Ilungelo lokukhuphela lifunjethwe  Phendla 

 
 
YELELA   

 
1. Umfundi kufanele afunde ikhaseli ngokukhulu ukuyelela ngaphambi kobana 

aphendule imibuzo. 
  

 
2. 
 

Ungalingi ufunde iphepha lemibuzo loke. Qala ikhasi lokumunyethweko 
elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo le 
bese ukhetha leyo ofisa ukuyiphendula. 

  

 
3. Iphepheli LINEENGABA EZINE:   

 
 ISIGABA A: 

ISIGABA B: 
ISIGABA C: 
ISIGABA D: 

Inovela (35) 
Umdlalo (35) 
Iindaba ezifitjhani (35) 
Iinkondlo (35) 

  

 
4. Khetha IINGABA EZIMBILI uphendule ngazo.  

 
ISIGABA A: INOVELA 
Phendula imibuzo yenovela oyifundileko. 
 
ISIGABA B: UMDLALO 
Phendula imibuzo yomdlalo owufundileko. 
 
ISIGABA C: IINDABA EZIFITJHANI 
Phendula imibuzo ngeendatjana ZOMBILI. 
 
ISIGABA D: IINKONDLO 
Phendula imibuzo ngeenkondlo ZOMBILI. 

  

 
5. Sebenzisa irhelo lokuhlola ukuqinisekisa bona yoke imibuzo uyiphendulile.   

 
6. Landela imiyalo onikelwe yona ekuthomeni kwaleso naleso sigaba ngokuyelela 

okukhulu. 
  

 
7. Nombora iimpendulo zakho ngendlela ezinonjorwe ngayo ephepheni lemibuzo.   

 
8. Thoma isigaba ESINYE NESINYE ekhasini ELITJHA.   

 
9. Isikhathi esiphakanyisweko sokuphendula isigaba ngasinye:   

 
 ISIGABA A: 

ISIGABA B: 
ISIGABA C: 
ISIGABA D: 

Pheze imizuzu ema-75 
Pheze imizuzu ema-75 
Pheze imizuzu ema-75 
Pheze imizuzu ema-75 

  

 
10.  Tlola ngesandla esihle nesibonakalako. 

IKHASI LETHEYIBULA LOKUMUNYETHWEKO:2025 
 
Ikhaseli lizokusiza abafundi bona bakghone ukukhetha imibuzo ebafisa ukuyiphendula 
ngaphandle kokufunda loke iphepha lemibuzo. 

  

 
ISIGABA A: INOVELA 
 
Phendula YOKE imibuzo. 

INOMBORO YOMBUZO IMITLOMELO INOMBORO YEKHASI 
1.1  UBonakele 17 5 

 
1.2  UBonakele 18 6 
 
ISIGABA B: UMDLALO  
 
Phendula YOKE imibuzo. 
2.1  Umngani 17 9 

 
2.2  Umngani 18 11 
 
ISIGABA C: IINDABA EZIFITJHANI 
 
Phendula YOKE imibuzo. 

 
 
 

3.1  'Ngakhe ngaziphandla' 17 13 
 
3.2  'Alo kuyiwaphi' 18 15 
 
ISIGABA D: IINKONDLO 
 
Phendula YOKE imibuzo. 
4.1  'Ikhambo lamaswaphelo' 17 17 
 
4.2  'Abe munye umlingani' 18 19 

IRHELO LOKUQINISEKISA 
 
Tlola itshwayo (√) erhelweni lokuqinisekisa elilandelako ukuhlola bona uphendule YOKE 
imibuzo elindelekileko. 

  

 
ISIGABA IINOMBORO 

ZEMIBUZO 
INANI LEMIBUZO 

EZOKUPHENDULWA 
ITSHWAYO 

(√) 
ISIGABA A: 
 
UMBUZO 1.1  
UMBUZO 1.2 

 
 

1.1.1–1.1.10  
1.2.1–1.2.11 

 
 

1 

 

ISIGABA B:  
 
UMBUZO 2.1 
UMBUZO 2.2 

 
 

2.1.1–2.1.11  
2.2.1–2.2.12 

 
 

1 

 

ISIGABA C: 
 
UMBUZO 3.1 
UMBUZO  3.2 

 
 

3.1.1–3.1.10  
3.2.1–3.2.10 

 
 

1 

 
 

 
 

ISIGABA D: 
 
UMBUZO 4.1 
UMBUZO 4.2 

 
 

4.1.1–4.1.10  
4.2.1–4.2.10 

 
 

1 

ISIGABA A: INOVELA 
 
Phendula YOKE imibuzo. 

  

 
UMBUZO 1: UBONAKELE – M Sikosana   

 
1.1 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI A 

  

 
 'Madekhethu! Izambatho zami zoke zisele kileya koloyi egade ngiyikhwele 

nangiza lapha. Nendlala seyithoma ukungisahlela. Ngomele namanzi. 
Umzimbami woke udiniwe, kunjalo nje ngithoma nokwizwa amakhaza. 
Yindaba engizayithini yoke le? Kodwana lokhu ngikubona kungcono khulu 
kunepilo le egade ngiyiphila kwethu. Kuliqiniso akekho umuntu ozangisiza la 
kodwana okuthokozisako kukobanyana umphefumulwami uphumulile.' 
 
UBonakele walala khona lapho, ngelanga elilandelako wavuka ngamasa 
avuswa makhaza. Wagelagela loke ihlathi angazi bonyana uya kuphi. Lapha 
ehlathini kunzima akakwazi ukubona ngitjho nelanga khona azakwazi bonyana 
sikhathi bani. UBonakele bekagelagela loke ihlathi afunana neenthelo 
zemmangweni. Ebusuku godu alale khona lapho ehlathini. Kwabe kwaphela 
amalanga amathathu alala lapho ehlathini. 'Ngimi lo osele aphenduke 
intandani namhlanjesi ababelethi bami kube basaphila bobabili?' Watjho njalo 
zehla zalandelana iinyembezi kodwana wazesula ngombana akekho umuntu 
angamlilela nasele kunjengombana kunje. 
 
'Namhlanjesi ngizwa umzimbami lo ungangivumeli kuhle bona ngiyokulala 
kilelihlathi ngombana izolo ngibone inyoka phezu komuthi.' Athule aqale 
ngehlathini lapha avame ukulala khona. 'Ipheze yangigongoda inyoka leya. 
Njeke kungcono ngiyokulala kude nehlathi namhlanjesi.' Wasuka khonokho 
wangena etjanini obude obumdlulako watjhinga kenye intatjana egade ayibona 
ivele kancazana kude nehlathi. 

[Ikhasi 10–11] 

 
 
 
 
5 
 
 
 
 
 
10 
 
 
 
 
15 
 
 
 
 
 
20 
 
 
 

 
 1.1.1 Tlola iintjhijilo EZIMBILI uBonakele aqalana nazo lokha nakafika 

ehlathini. 
  

(2) 
 
 1.1.2 Tlola isibongo salapha kubelethwa khona uBonakele.  (1) 

 
 1.1.3 Hlathulula umehluko okhona phakathi kwepilo kaBonakele lokha 

nakahlala kwabo eSiyabuswa nepilo ayiphila eplasini lekhuwa. 
  

(2) 
 
 1.1.4 Rhunyeza unobangela owenza bona uBonakele akhambe eplasini 

lekhuwa nanyana bekahlala kamnandi. Ipendulwakho ayibe 
maphuzu AMABILI. 

  
 
(2) 

 
 1.1.5 UNaSilombo akanalo ikghono lokwakha umndeni. 

Sekela isitatimendesi ngezehlakalo EZIMBILI ezibufakazi balokho. 
  

(2) 

 1.1.6 Phendula isitatimende esingenzasi NGOLIQINISO nofana 

AKUSILO IQINISO bese usekela isiqunto osithetheko ngephuzu 
ELILODWA. 
 
Umtloli uveze uBonakele amlingisi onesimilo esihle ngemva 
kokutjhiswa kwekoloyi ebegade ahlala kiyo. 

  
 
 
 
 
(2) 

 
 1.1.7 Khetha ipendulo enembako kezingenzasi. 

 
Umtloli wenovela le uveza uBafunani abuya esitolo acabanga 
begodu akhuluma yedwa. Isehlakalwesi sisakhela irarano … 

  
 
 
 

 
  A 

B 
C 
D 

langaphandle. 
lahlangana nomlingisi nesikopilo. 
langaphakathi. 
lahlangana nomlingisi nabalingisi. 

  
 
 
(1) 

 
 1.1.8 Madanisa indlela uNaMndebele noNaMthimunye abaphila ngayo 

eJwanasbhege lapha basebenza khona.  
  

(2) 
 
 1.1.9 Umtloli ukwazile ukuthiya umlingisi oyikutani igama elikhambelana 

nezenzo zakhe. Fakazela isitatimendesi uqalise kilokho okwenzeka 
enovelini le. Ipendulwakho ayibe liphuzu ELILODWA. 

  
 
(2) 

 
 1.1.10 Coca wenabe ngesifundo esisethulelwa mtloli wenovela le 

ngokutlhoriswa kwakaBonakele. Ipendulwakho ayibe liphuzu 
ELILODWA. 

  
 
(1) 

 
1.2 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI B 

  

 
 'Umfazana lo udlumbana bona nami sengithome ukuhlanya la ehlokweni. 

Ungitjela bonyana ngingazitshwenyi ngendodami nomntwanami! Uyadlala, 
kungcono ngife kube kanye kunokobana ngikhohlwe yindodami nomntwanami. 
Bekungasiso isifiso sami bona ngihlukane nendodami. Kodwana kwaba 
yintando kaZimu ngombana nguye owaziko ephasinapha. Mina ngizokuhlala 
nginalo ithemba lokobana ngelinye ilanga ngizakuhlala nomndenami ngithabe 
godu. Lokhu kuzwakala njengebhudango kodwana uZimu ukhona. Yena uyazi 
bonyana unqophe ini ngakho koke lokhu okwenzekako.' 
 
Bekusekuseni, kungoMgqibelo. Ilanga liyatjhisa, namafu akekho, libalele 
ngitjho nebukhweni bezinja. UMahlangu uvuke wazihlalela emthunzini. 
'Ngubani loya oza lapha ngasuthi ngumnakwethu nje? Akubuzwa nguye, 
uSigwadi! Kwenzenjani namhlanjesi ngivakatjhelwe nguye, emva kweminyaka 
emine yoke ngingasamboni, iminyaka emine yoke! Nanje litjhudu bona 
ngikwazi ukumbona aseza kude kangaka.' 
 
Afikelwe kuthokoza okukhulu uMahlangu kube ngasuthi kukhona umthwalo 
osuswe phezu kwamahlombakhe. Eze abe afike umnakwabo. 

 
 
 
 
5 
 
 
 
 
 
10 

 'Mahlangu!' Kuthokoza uSigwadi. 'Yewubandamele nganeno Sigwadi,' 

kuphendula uMahlangu ngethabo elikhulu. 'Lotjha mnakwethu,' kulotjhisa 
uSigwadi ngokukhulu ukuzithoba. 'Nanje ngisararekile bonyana kwenzenjani 
sakhunjulwa nguwe namhlanjesi, mnakwethu. Nisavuka kodwana?'  
 
'E … sekwaba lisiko nje bonyana sivume bonyana sisavuka nanyana ukuvuka 
kungekho. Litjhinga nezalo libuye liphume nezalo mihla le,' kuphendula 
uSigwadi. 

[Ikhasi 50] 

 
 
 
20 
 
 
 
 
 

 

 
 1.2.1 Tlola ikolo kaNaMndebele ngokuya kwetheksthi engehla le.  (1) 

 
 1.2.2 Hlathulula ubujamo bezulu bamhlana kufika uSigwadi emzini 

kaMahlangu. 
  

(1) 
 
 1.2.3 Ngikuphi okusitjela bona uSigwadi noMahlangu babantu 

abangavakatjhelaniko? 
  

(1) 
 
 1.2.4 Ngokurhunyezweko hlathulula isehlakalo esenza bona uBonakele 

akhambe kwaMbuyiseli. 
  

(2) 
 
 1.2.5 Hlathulula amaqhinga AMABILI asetjenziswa mtloli wenovela le 

ukuhlanganisa umndeni kaMahlangu. 
  

(2) 
 
 1.2.6 Ucabanga bona uyini umnqopho womtloli wokusebenzisa uNduku 

banoSponono bona balwe noBonakele esitetjhini sesitimela? 
Ipendulwakho ayibe liphuzu ELILODWA. 

  
 
(2) 

 
 1.2.7 Phendula isitatimende esingenzasi NGOLIQINISO nofana 

AKUSILO iqiniso bese usekela isiqunto osithetheko ngephuzu 
ELILODWA. 
 
Umlingisi onguMahlangu umumuntu obasabako abezimu. 

  
 
 
 
(2) 

 
 1.2.8 Ingabe isenzo sakaNaSilombo sokufuna ukukapa umntwana 

kaBafunani ngezembe simveza amlingisi onjani? Ipendulwakho 
ayibe liphuzu ELILODWA. 

  
 
(1) 

 
 1.2.9 Khetha ipendulo enembako kezingenzasi. 

 
Isizinda sesikhathi esitholakala esehlakalweni lapha uMahlangu 
abotjhwa mapholisa eBenoni ngombana anganamazisi sisivezela 
isikhathi somBuso we … 

  
 
 

 
  A 

B 
C 
D 

Demokhrasi. 
Bumbano leNarha. 
Ntando yeNengi. 
Bandlululo. 

  
 
 
(2) 

 1.2.10 Hlathulula ngommoya ozwakaliswa sisehlakalo salokha uMahlangu 

nakadima uBafunani imali yokubhadela ikhambo lesikolo bewuveze 
nokobana kusithinta njani isimilo sabentwana babentazana 
abasakhulako abazithola bakilobo bujamo. Ipendulwakho ayibe 
liphuzu ELILODWA. 

  
 
 
 
(2) 

 
 1.2.11 Tshwaya ngokuphumelela komtloli ekusebenziseni ipi kaBonakele 

noDuke Hudson ukufeza isithembiso uBonakele asenza 
kuNaSilombo nakasuka eSiyabuswa. Ipendulwakho ayibe liphuzu 
ELILODWA. 

  
 
 
(2) 

 
 IMITLOMELO YESIGABA A:  35 

ISIGABA B: UMDLALO 
 
Phendula YOKE imibuzo. 

  

 
UMBUZO 2: UMNGANI – ST Nkambule   

 
2.1 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI C 

  

 
 (Ebumnandini uSello uditjhe noKhabo kuyagonywa.) 

 
  

 UKHABO: 
 
USELLO: 
UKHABO: 
 
USELLO: 
UKHABO: 
 
USELLO: 
UKHABO: 
USELLO: 
UKHABO: 
USELLO: 
UKHABO: 
 
USELLO: 
 
UKHABO: 
 
USELLO: 
 
 
UKHABO: 
USELLO: 
 
UKHABO: 
USELLO: 
 
UKHABO: 

(Agoma.) Namhlanjesi wakhamba wedwa, uphi umkhozakho 
uMlakana? 
IMpintji isaye esikolweni. 
(Arareke.) Ngombana ngimgcine angakayifumani imali 
yokuyokufunda. 
UMlakana sekayitholile imali ebegade ayifuna yokuyokufunda. 
Ngokurhaba okungaka uyifumenephi imali leyo? Ngombana ngizwe 
bathi yinengi imali efunekako yokuzitlolisa kwaphela. 
(Aphosele umgomo.) IMpintji iyarhereza. 
(Akhuluma ahleka.) Mhlamunye ubolekwe nguwe imali leyo. 
Ngizabe angikalahli nangisiza umngani bona ayokufunda. 
UMlakana udlala ngemali nangesikhathi sakhe. 
(Ngokurareka) Udlala ngaso nakenzani? 
Udlala ngaso nakathi uyokufunda. Kungani angasebenzi nawe, 
ngombana naku lokhu okwenzako kuyakuphilisa? 
Epilweni angeze saphiliswa yinto yinye soke, ngombana asikabelwa 
ngokufanako. 
Nanyana kunjalo. Ifundo ngiyayazi idla imali enengi khulu nesikhathi 
simahla. 
(Amqale ngemehlweni.) Khabo ungathi nakunento ongayigomiko, 
bese ufuna boke abantu bangagomi lokhu wena othi awukugomi. 
Unqophe ukuthini ngekulumo leyo? 
Ungathi wena nawuhloye ifundo, bese ufuna boke abantu bayihloye. 
Nasibabantu asiyi hlangothi linye, asisimamanzi. 
Angikuzwa kuhle bona ulinga ukuthini ngekulumo yakho leyo.  
Epilweni kumele wamukele lokhu okwenzako, useke nalokhu 
okwenziwa ngabanye abantu ngaphandle kokutjheja bonyana lokho 
wena uyakuhloya nofana uyakuthanda. 
(Aziba.) Uthi uyamsekela umnganakho. 

 
[Ikhasi 48–49] 

 2.1.1 Tlola isibongo salapha kubelethwa khona uMlakana.  (1) 

 
 2.1.2 Tlola bona sibiza malini isifundo esasifunwa nguMlakana?  (1) 

 
 2.1.3 Hlathulula umehluko okhona phakathi kwesiqunto esathathwa 

nguBusi noKhabo ngemva kokuqeda igreyidi le-12. 
  

(2) 

 2.1.4 Rhunyeza indlela eyasetjenziswa nguMbizo ekwenzeni bona 

uMlakana agcine asisebenzi sakhe. 
  

(2) 
 
 2.1.5 Hlathulula iqhinga elavezwa nguSello kuMlakana elingamsiza 

ngokobana agcine sele athandana noBusi. 
  

(1) 
 
 2.1.6 Ingabe isenzo sakaNaMasuku sokobana afune bona uMlakana 

ayokusebenza kunokobana ayokufunda sisitjelani ngobujamo bepilo 
yakwakhe? 

  
 
(2) 

 
 2.1.7 Khetha ipendulo enembako kezingenzasi. 

 
Ubungani bukaSello banoKhabo emdlalweni ongehla businikela 
isifundo sokobana umngani … 

  

 
  A 

B 
C 
D 

ungumasizabulale. 
angeze akulahla. 
mumuntu othembekako. 
angakuphumelelisa. 

  
 
 
(2) 

 
 2.1.8 Ingabe isenzo sakaMbizo sokuthumela uRaizor bona ayokubulala 

uStanza sisitjelani ngemikghwakhe mazombe? Ipendulwakho ayibe 
liphuzu ELILODWA. 

  
 
(1) 

 
 2.1.9 Hlathulula ummongondaba womdlalo lo. Ipendulwakho ayibe 

liphuzu ELILODWA. 
  

(2) 
 
 2.1.10 Ingabe UYAZWELANA nofana AWUZWELANI nomdlali onguBusi 

njengombana asidisi ngapha aqothiwe nakwabo? Ipendulwakho 
ayibe liphuzu ELILODWA. 

  
 
(1) 

 
 2.1.11 Tshwaya ngokuphumelela komtloli womdlalo lo ukusethulela 

isingeniso esinembako. Ipendulwakho ayibe liphuzu ELILODWA. 
  

(2) 

2.2 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI D 

  

 
 (U-Oscar uthe nakaphuma ngekumbeni yokufundela, wanqopha ngelawini 

lakhe. Ufike wakhwela phezu kombhede wabhambalala. Ubhambhalala nje 
usadla amathambo wehloko. Indaba kaMlakana isamkghabhudlha.) 
 

  

 U-OSCAR:   (Akhuluma yedwa athabile.) Ngiyathaba ngombana   
namhlanjesi bekulilanga lamaswaphela lokuzitlolisa lapha 
eyunivesithi. Abaphundwe sikhathi nje, sebazozitlolisa ebusika.  
(Ahleka kancani.) Ngiyazi nakunguMlakana lapho akhona 
akakayihlanganisi imali efunekako yokuzitlolisa. Ngathana 
bekayitholile ngabe sekezile ukuzozitlolisa eyunivesithapha.  
(Akareke) Ngiyathaba ngalokhu okwehlakelele uMlakana, phela 
bekazongiphazamisa lapha kuBusi.  
 
Eengazini zami sengiyamnina uMlakana, angazi bona kungani. 
Kodwana lokhu engikucabangako gadesi kumele 
ngikugandelele ngingakubonakalisi kuBusi nakuye uMlakana. 
Kumele ngingakhohlwa bona sisonda soke. Ngalokho ngaso 
soke isikhathi nasihlangeneko ngizokwenza kwangasuthi 
anginamraro ngaye, nanyana mina ngizabe ngazi tswe bona 
ihliziywami imhloye njengenyoka.  
 
Okhunye okwenza bona ngihloye uMlakana kukobana uBusi lo 
umzwisisa ukudlula mina. Nginokubona nalokha nangimsiza 
ngeemfundo ezibudisi kuye, uhlala abalabala athi mina 
angimsizi njengoMlakana. Uhlala angitjela bona uMlakana 
unesineke, begodu uyambekezelela. UBusi lo akawuvali 
umlomo ngoMlakana. Woke lamezwi kaBusi angezelela inzondo 
enginayo ngoMlakana, ngize ngifise ngasuthi angahlongakala 
uMlakana, khona ngizokusala ngokukhululeka ngethando lami 
noBusi. Kwayena uBusi angeze asangenzela itjhada 
nakangahlongakala uMlakana. Ngathana bengingasabi 
ukungena esikhungweni, ngabe ngiyamgudluza uMlakana lo.  

 
[Ikhasi 61–62] 

 2.2.1 Tlola into eyenziwa ngu-Oscar ngemva kokuphuma ngekumbeni 

yokufundela ngokuya ngetheksthi engehla. 
  

(1) 
 
 2.2.2 Hlathulula izinto EZIMBILI ezivezwe etheksthini engehla ezibufakazi 

bokobana u-Oscar akusuye umngani wamambala kaMlakana. 
  

(2) 
 
 2.2.3 Rhunyeza iinzathu EZIMBILI ezenza bona uBusi athande ukusizwa 

nguMlakana eemfundweni zakhe kunokusizwa ngu-Oscar. 
  

 

(2) 
 
 2.2.4 Ngubani obekabhadelela u-Oscar iindleko zakhe zeyunivesithi?  (1) 

 2.2.5 Tlola ibizo lesisebenzi sakaMbizo ekufanele sibulawe.  (1) 

 
 2.2.6 Sekela isitatimende esingenzasi ngephuzu ELILODWA uqalise 

ebadlalini abalandelako. 
 
Imali iletha isilingo ebantwini:  

  
 

 
  (a) 

 
(b) 

UKhabo 
 
UBusi 

 (1) 
 
(1) 

 
 2.2.7 Ingabe isenzo sakaNaMathibela sokutjela uBusi bona alise ukuya 

esikolweni ayokwenda simveza amdlali onjani? Ipendulwakho ayibe 
liphuzu ELILODWA. 

  
 
(1) 

 
 2.2.8 Ingabe umtloli womdlalo lo bekanqophe ukuwufikisa kiliphi izinga 

lesakhiwana umdlalwakhe ngokwenza bona uMlakana atlhoge imali 
yokuzitlolisa eyunivesithi? Ipendulwakho ayibe liphuzu ELILODWA. 

  
 
(1) 

 
 2.2.9 Khetha ipendulo enembako kezingenzasi. 

 
Isisusa serarano emdlalweni lo … 

  

 
  A 

B 
C 
D 

kukuya kwaka-Oscar noBusi eyunivesithi. 
kutlhoga imali yokuzitlolisa eyunivesithi kwakaMlakana. 
kuthengisa iindakamizwa kwakaKhabo. 
kukuba mngani kwakaMlakana noKhabo. 

  
 
 
(1) 

 
 2.2.10 Ummoya otholakala etheksthini engehla le uvangile. Sekela 

ipendulwakho ngamaphuzu AMABILI. 
  

(2) 
 
 2.2.11 Tshwaya ngesehlakalo esisakhela isitlhori emdlalweni lo uhlathulule 

nokobana siyoyithinta njani ipilo kaBusi. Ipendulwakho ayibe liphuzu 
ELILODWA. 

  
 
(2) 

 
 2.2.12 Coca ngokuphumelela komtloli ukusethulela isizinda somdlalo lo 

ngaphasi kwesikhathi. Ipendulwakho ayibe maphuzu AMABILI. 
  

(2) 
 

IMITLOMELO YESIGABA B:  35 

ISIGABA C: IINDABA EZIFITJHANI   

 
Esigabenesi, imbuzo ibuzwe ngeendatjana ezilandelako: 
 

• ʹNgakhe Ngaziphandla' – DN Msiza 
• ʹAlo Kuyiwaphiʹ – JN Thamana 

  

 
Phendula YOKE imibuzo.   

 
UMBUZO 3: PHOSA AMEHLO – NJ Msiza nabanye   

 
3.1 ʹNGAKHE NGAZIPHANDLA' – DN Msiza 

 
Fundisisa itheksthi engenzasi uyizwisise bese uphendula imibuzo elandelako. 
 
ITHEKSTHI E 

  

 

 USithokozile useminyakeni elitjhumi nethoba. Uhlala ekhaya nonina. Uyise, 
umfowabo nodadwabo bayasebenza. Ukhule buthebelele uSithokozile. 
Ababelethi bakhe bamthola muva khulu. Bebangasacabangi bona bazabe 
basathola omunye umntwana. Umndeni wakhe umthanda ngokweqileko. 
Akatlhogi litho. Unesekelo ngeendlela zoke. Udadwabo uSizani ufikile, uphiwe 
amalangana wokuphumula. Kumnandi kwaMasuku. 
 
UNaMabona uzakhe aphumule. Emzini nakunomntazana bahlangatjezwa 
yitiye ekuseni. Ukhuthele uSizani. Nawungaziko uzakuthi umumuntu ozihlalela 
ekhaya ongakafundi. Nakafikileko uhlwengisa ngaphakathi nangaphandle. 
Uvuke ngamasa wathoma ngokuthanyela amacabazi. Ngesinye isikhathi 
kuthiwa umntwana akabafuzi ababelethi bakhe. 
 
NayinguNaMabona wazibeletha emntazaneni wakwakhe. Nakabuya 
ekuthanyeleni wafumana unina sele avukile ahlambile, wamenzela itiye. 
Okwamrarako kukobana umnakwabo omncani akabonakali. Yena ujayele 
bonyana nakuvukwako kwabo bayatjhayisana. 
 
Kuthe nakuthoma ukutjhisa wavela uSithokozile. Kwafika imicabango eminengi 
kudadwabo. 'Kghani ufunde bekwaba sebusuku khulu? Kghani ulele 
aphilelwa?' Okwadanisa udadwabo kukobana ithabo phakathi kwakhe 
nomnakwabo alisafani nekuthomeni. Ubalekisa amehlo begodu uneenhloni. 
Udadwabo nanyana athi wenza ihlaya akasathabi kangako. 
 
Uqeda ukuhlwengisa uSizani, uzwakala sele asithi: 'Sithokozile ngifuna iingubo 
zakho. Ngifuna nokuyokuhlwengisela ngapha ulala khona.' Iminyaka yoke 
bewuzwa ngaye uSizani akwakwazela sekasithi: 'Kwa! Kwa! Kwa! Kwa! Kwi! 
Wenze njalo msana wakwethu. Ungifuze ungabi litjhatjha.' Omunye nomunye 
gade azizwela bona uSithokozile uphumelele kuhle. 

[Ikhasi 67–68] 

 3.1.1 Tlola bona uSithokozile uneminyaka emingaki.  (1) 

 
 3.1.2 Hlathulula izinto EZIMBILI ezisitjela bona uSizani umumuntu 

okhutheleko ngokuya kwetheksthi engehla. 
  

(2) 
 
 3.1.3 Ngokurhunyezweko hlathulula izinto EZIMBILI ezenza bona 

uSithokozile angasaraga kuhle eemfundweni zakhe. 
  

(2) 

 3.1.4 Hlathulula umehluko omayelana nendlela uSithokozile ebegade 

araga ngayo eemfundweni zakhe ngaphambilini nendlela esele 
araga ngayo mvanje.  

  
 
(2) 

 
 3.1.5 Hlathulula isisusa serarano esitholakala endatjaneni le.  (1) 

 
 3.1.6 Ingabe isenzo sakaSizani sokuvula iincwadi zakaSithokozile ngaso 

soke isikhathi nakasekhaya simveza amlingisi onjani? 
Ipendulwakho ayibe liphuzu ELILODWA. 

  
 
(2) 

 
 3.1.7 Phendula isitatimende esingenzasi NGOLIQINISO nofana 

AKUSILO IQINISO bese usekela isiqunto osithetheko. 
 
Isizinda sendatjana le ngaphasi kwehlalo sisivezela bona umndeni 
kaSithokozile ukholelwa ebezimini. 

  
 
 
 
(2) 

 
 3.1.8 Khetha ipendulo enembako kezingenzasi.  

 
Abalingisi abaziinhlanganisa endatjaneni le … 

  

 
  A 

B 
C 
D 

nguZimba noTukelo. 
nguSizani noKhuzani. 
nguNaMabona noMasuku. 
ngu-A no-C. 

  
 
 
(2) 

 
 3.1.9 Ingabe UYAZWELANA nofana AWUZWELANI nababelethi 

bakaTukelo noZimba ngokuloba abentababo? Ipendulwakho ayibe 
liphuzu ELILODWA. 

  
 
(1) 

 
 3.1.10 Coca wenabe ngommongondaba umtloli asethulela wona 

endatjaneni engehla le bewuveze nokukhambelana kwawo nepilo 
yabantu abatjha esikhathini sanamhlanje.  

  
 
(2) 

3.2 ʹALO KUYIWAPHIʹ – JN Thamana 

 
Fundisisa itheksthi engenzasi uyizwisise bese uphendula imibuzo elandelako. 
 
ITHEKSTHI F 

  

 
 Kunamabubulo neenthabathaba ezisemazingeni aphezulu. Ukutlhayela 

kwegezi kuwalimaza khulu. Ukudla kwabo kuyabola, nabantu abakghoni 
ukuthenga ngombana basebenzisa amakarada nabathengako begodu kuwisa 
nomnotho wakileli. Ukuthinteka kwawo namkha kungaba sikhathi esincani 
kodwana uyehla umnotho wayo. 
 
Imirholo nayo iba sebudisini ngombana abarhola emabulungelweni abakghoni 
ukuthola umrholo wabo. NoKunubhe alo kuyiwaphi ngento enje? 'NaGoda 
ungatjho ulibuyelele lelo.' UNoKunubhe athi: 'Nokonakala kwesilulu seMajuba 
kusazosilethela omkhulu umraro, lokho ngikutjho ngombana neminyaka emibili 
ingaphela kulungiswa into leyo. Mhlana yakhiwako yayingakarhabeki begodu 
ingatjhejwa mumuntu.' 
 
Bakhumbule bona kwakhe kwathiwa kunomakhiwo owenziwako obizwa bona 
yiModupi neKusile ukuqeda umraro wegezi. Bekube nje solo awupheli 
kodwana ukuphakelwa kwegezi solo kuyabogaboga. Sebahlalele ethembeni 
bonyana kuzakulunga. Afeke izinto zanamhlanjesi lezi zinengi khulu begodu 
zijamisa ihloko. Bahlukaniswe kukuhlwa aboNaGoda bakhambe bayokupheka. 
Bazwane ngokuthi bazokuhlala edolweni ukwenzela bona udlule umraro 
ebaqalane nawo.  
 
Bathi nabahlukanako babone ngekoloyi yamapholisa. Vum! Vum! Ngaphakathi 
kuhlole umuntu. Sengathi bayamfanisa nokho benze ngathi ababoni. 
Amapholisa aphume msinyana evenini abuze, 'Yitjho ndoda ukuphi omunye 
loyo osebenzisana naye?'  
 

[Ikhasi 41–42] 

 3.2.1 Tlola imiraro EMIBILI amabubulo neenthabathaba zeentolo 

ezisemazingeni aphezulu abaqalana nayo lokha nakutlhayela igezi. 
  

(2) 
 
 3.2.2 Hlathulula ubudisi obuqalana nabantu abarhola emabulungelweni 

lokha igezi nayingekho. 
  

(1) 
 
 3.2.3 Hlathulula umehluko osele ukhona mayelana nendlela 

yokukhanyisa eyayisetjenziswa ekadeni nesele isetjenziswa 
namhlanjesi. 

  
 
(2) 

 
 3.2.4 Rhunyeza izinto EZIMBILI ezibonobangela bokukhamba kwegezi 

kungakalindelwa. 
  

(2) 
 
 3.2.5 Ingabe ikulumo kaNoKunubhe noNaGoda ethi, 'Bazokuhlala 

edolweni ukwenzela bona udlule umraro ebaqalane nawo' isivezela 
yiphi ikolo? Ipendulwakho ayibe liphuzu ELILODWA. 

  
 
(2) 

 3.2.6 Khetha ipendulo enembako kezingenzasi. 

 
Umlingisi oyikutani endatjaneni le ... 

  

 
  A 

B 
C 
D 

nguNoKunubhe. 
nguNaGoda. 
nguTjhabangu. 
lipholisa. 

  
 
 
(1) 

 
 3.2.7 Hlathulula umqondo omunyethwe yikulumo kaNaGoda ethi, 'Kanti 

azange nithi kunamadolo phezulu na?' Ipendulwakho ayibe liphuzu 
ELILODWA. 

  
 
(2) 

 
 3.2.8 Ingabe isenzo sakaTjhabangu sokweba igezi ababuye atjele 

umkakhe bona yetjiwa ngabanye abantu simveza amlingisi onjani? 
Ipendulwakho ayibe liphuzu ELILODWA. 

  
 
(2) 

 
 3.2.9 Ingabe umtloli UPHUMELELE nofana AKAKAPHUMELELI 

ukusethulela isingeniso esinembako? Sekela isiqunto osithetheko 
ngamaphuzu AMABILI. 

  
 
(2) 

 
 3.2.10 Coca ngokuphumelela komtloli ukusifikisela indaba le esitlhorini 

esiyifaneleko. Ipendulwakho ayibe liphuzu ELILODWA. 
  

(2) 
 

IMITLOMELO YESIGABA C:  35 

ISIGABA D: IINKONDLO   

 
Phendula YOKE imibuzo.   

 
UMBUZO 4: IMILOZANA YOKUDUMISA – M Mtsweni   

 
4.1 Fundisisa ikondlo engenzasi uyizwisise bese uphendula imibuzo elandelako.   

 
 ITHEKSTHI G   

 
 IKHAMBO LAMASWAPHELO – JN Malobola 

 
  

 1 
2 
3 
4 
5 
 
6 
7 
8 
9 
10 
 
11 
12 
13 
14 
15 
 
16 
17 
18 
19 
20 
 
21 
22 
23 
24 
25 

Ithenjana bengisese nalo bona 
Namhlanje ngizabe nginawe, 
Bengisenawo amabhudango wakho, 
Bengisathi ngizakhe ngimunye ilemuko namasiko, 
Kanti ngizibambise idonga. 
 
Nokho bengibonile bona uyadosa,  
Ubambene nengwe yomlomokazi, 
Akunala ungabuyi khona, 
Ulinga amaqhinga wokubalekela 
Ubukhali bengwe, lengwe ekubambileko. 
 
Ukuphuma nokutjhinga kwelanga 
Bekungiqinisa amadolo, 
Ngisithi uzakuthatha amagadango 
Weminyaka unathi, 
Sicoce siyelejane ngepilo kanti do. 
 
Amalanga wamaswaphelo akhamba, 
Arhabile atjhingile siwaqalile, 
Asiphamba sangabona 
Bonyana ayasibalekela, 
Sasala sibambe uboya bentenetjha. 
 
Ugijimile ubuthelela, utlhama umuzi,  
Ubethele watjhumega, utjele, 
La ugadange khona kuyabonakala, 
Ngancanye besele uvumile, 
Nabe kungabhali ikhambo lamaswaphelo. 

  

 
 4.1.1 Tlola ubukondlo obutholakala emudeni woku-1 ukuya kewesi-2 

ekondlweni engehla le. 
  

(1) 
 
 4.1.2 Tlola umhlobo wevumelwano otholakala emudeni oku-A nemideni 

eku-B engenzasi: 
  

 
  (a) 

 
(b) 

'Namhlanje ngizabe nginawe' 
 
'Bengisenawo amabhudango wakho, 
Bengisathi ngizakhe ngimunye ilemuko namasiko' 

 (1) 
 
 
(1) 

 4.1.3 Ngokurhunyezweko hlathulula okutjhiwo yimbongi ngomuda wesi-6 

wekondlo engehla le. 
  

(2) 
 
 4.1.4 Tlola iinthombengqondo ezimunyethwe mumuda ngamunye 

kengenzasi: 
  

 
  (a) 

 
(b) 

'Ukuphuma nokutjhinga kwelanga' 
 
'Amalanga wamaswaphelo akhamba' 

 (1) 
 
(1) 

 
 4.1.5 Ucabanga bona ngimaphi amaqhinga asetjenziswa mbelethi 

wembongi ukuzilapha ubulwele ebegade bumphethe? 
Ipendulwakho ayibe liphuzu ELILODWA.  

  
 
(2) 

 
 4.1.6 Sekela istatimende esingenzasi ngephuzu ELILODWA. 

 
Imbongi iphumelele ukukhetha isihloko esinembako sekondlo 
engehla le.  

  
 
 
(1) 

 
 4.1.7 Hlathulula umqondo omunyethwe mumuda wesi-4 wekondlo 

engehla le. Ipendulwakho ayibe liphuzu ELILODWA. 
  

(2) 
 
 4.1.8 Ucabanga bona ngiziphi iintjhijilo zepilo ezivame ukuqalana 

nabentwana ababhujelwe babelethi babo basakhula njengembongi? 
Ipendulwakho ayibe maphuzu AMABILI. 

  
 
(2) 

 
 4.1.9 Tshwaya ngommoya ozwakaliswa yimbongi ekondlweni engehla le 

bewuhlathulule nokobana uba nawuphi umthelela ebantwini 
abagulelwa babelethi babo. Ipendulwakho ayibe liphuzu 
ELILODWA. 

  
 
 
(2) 

 
 4.1.10 Tshwaya ngokuphumelela kwembongi ukusebenzisa 

isithombengqondo esinembako emudeni we-16 ukuya kewe-19 
yekondlo engehle le. Ipendulwakho ayibe liphuzu ELILODWA. 

  
 
(1) 

4.2 Fundisisa ikondlo engenzasi uyizwisise bese uphendula imibuzo elandelako. 

 
ITHEKSTHI H 

  

 
 ABE MUNYE UMLINGANI – AB Mthombeni 

 
  

 1 
2 
3 
4 
5 
 
6 
7 
8 
9 
10 
 
11 
12 
13 
14 
15 
 
16 
17 
18 
19 
20 
21 

Akabe muny' umlinganakho, 
Imulwana yepolotik' irhatjhekile, 
Irhatjheke njengeenthoro zamabele, 
Langen' emlinganin' alisalatjhwa 
Lilatjhwa kukufa namkh' ipumelelo. 
 
Lingena limenz' ihlanya, 
Ubonakala ngokuba ngumaqubutjhana, 
Amehl' afane newengwemabala 
Nguban' ongayijamel' ilambile? 
Akabe munye umlinganakho. 
 
Khombela kuZimu ngethabo, 
Umntwana sisipho sakaZimu 
Kubuhlung' ukuthungela ngeboyeni, 
Kubuhlung' ukugawul' ungatjheji. 
Kubuhlung' ukuhlwa ngongathana. 
 
Ubunengi buyalon' ibende, 
Ukuphuth' ilahle kubudisi, 
Amazond' agcina ngemilwani. 
Omdal' azibone sele akilo. 
Omdal' athwal' iinkhali 
Ambath' ingubo yezondo. 

  

 
 4.2.1 Tlola umhlobo werhobela otholakala endimeni yesi-3 yekondlo 

engehla le.  
  

(1) 
 
 4.2.2 Tlola izinto EZIMBILI imbongi ethi zilapha imulwana ekhuluma 

ngayo ekondlweni engehla. 
  

(2) 
 
 4.2.3 Tlola imihlobo yeenthombengqondo etholakala emideni elandelako:   

 
  (a) 

 
(b) 

'Amehl' afane newengwemabala' 
 
'Ambath' ingubo yezondo.' 

 (1) 
 
(1) 

 
 4.2.4 Ngokurhunyezweko hlathulula ngephuzu ELILODWA 

ummongondaba omunyethwe mumuda we-18 ukuya kwewama-21 
ekondlweni engehla le. 

  
 
(2) 

 
 4.2.5 Hlathulula ngephuzu ELILODWA umqondo omunyethwe mumuda 

we-17 wekondlo engehla le. 
  

(1) 

 4.2.6 Ucabanga bona uyini umnqopho wembongi ngokusebenzisa 

ibuyelelomqondo emudeni we-13 ukuya kewe-15? Ipendulwakho 
ayibe liphuzu ELILODWA. 

  
 
(2) 

 
 4.2.7 Ngaphandle kwendlela yokuba nomlingani oyedwa, ucabanga bona 

ngiyiphi enye indlela abantu abangazivikela ngayo ekungenweni 
bulwele imbongi ekhuluma ngabo ekondlweni engehla le? 
Ipendulwakho ayibe liphuzu ELILODWA. 

  
 
 
(2) 

 
 4.2.8 Ingabe imbongi ihlathulula ukuthini ngemida elandelako?   

 
   

 
'Lingena limenz' ihlanya, 
Ubonakala ngokuba ngumaqubutjhana' 

  
(2) 

 
 4.2.9 Ingabe UYAZWELANA nofana AWUZWELANI nabantu abazithola 

banobulwele obukhulunyiswa ekondlweni engehla le? Sekela 
isiqunto osithetheko ngephuzu ELILODWA. 

  
 
(2) 

 
 4.2.10 Coca ngesifundo esisifumana ekondlweni engehla le 

bewuhlathulule nokobana singamsiza njani umntwana osakhulako. 
Ipendulwakho ayibe liphuzu ELILODWA. 

  
 
(2) 

 
IMITLOMELO YESIGABA D: 

INANI LOKE: 
 35 

70 

